
BOSHLANGʻICH SINF 
OʻQUVCHILARINING NUTQIY 
KOMPETENSIYASINI 
RIVOJLANTIRISHNING ILMIY-
NAZARIY ASOSLARI

Boymurodova Sadoqat Istam qizi
BuxDPI Boshlang‘ich ta’lim kafedrasi tayanch doktoranti

Annotatsiya: Ushbu maqolada boshlang‘ich sinf o‘quvchilarida nutqiy kompetensiyani shakllantirish va rivojlantirish-
ning pedagogik hamda psixologik asoslari tahlil qilingan. Zamonaviy ta’lim talablari nuqtayi nazaridan “kompetensiya” va 
“nutqiy kompetensiya” tushunchalarining mazmun-mohiyati yoritilib, boshlang‘ich sinf o‘quvchilarining nutqiy faoliyatini 
rivojlantirishning samarali usul va vositalari ilmiy asosda tavsiflangan. Shuningdek, kommunikativ yondashuv asosida 
o‘quvchilarning og‘zaki va yozma nutqini takomillashtirish imkoniyatlari hamda nutqiy kompetensiyani rivojlantirishning 
metodik jihatlari ochib berilgan.

Kalit so‘zlar: kompetensiya, nutqiy kompetensiya, boshlang‘ich ta’lim, kommunikativ yondashuv, lisoniy shaxs, nutqiy 
faoliyat, integratsiya.
Abstract: This article examines the pedagogical and psychological foundations of forming and developing speech com-
petence in primary school students. From the perspective of contemporary educational requirements, the essence of 
the concepts of “competence” and “speech competence” is clarified, and effective methods and strategies for enhancing 
pupils’ speech activity are analyzed. Particular attention is given to the communicative approach, the development of oral 
and written communication skills, and the methodological aspects of fostering speech competence in primary education.

Key words: competence, speech competence, primary education, communicative approach, linguistic personality, 
speech activity, integration.
Аннотация: В данной статье рассматриваются педагогические и психологические основы формирования и раз-
вития речевой компетенции у учащихся начальных классов. С позиций современных образовательных требо-
ваний раскрывается сущность понятий “компетенция” и “речевая компетенция”, анализируются эффективные 
методы и средства развития речевой деятельности младших школьников. Особое внимание уделяется комму-
никативному подходу, совершенствованию устной и письменной речи учащихся, а также методическим аспектам 
формирования речевой компетенции в начальном образовании.

Ключевые слова: компетенция, речевая компетенция, начальное образование, коммуникативный подход, язы-
ковая личность, речевая деятельность, интеграция.

KIRISH
Zamonaviy global taraqqiyot va o‘zgarishlar davrida ta’lim tizimining bosh maqsadi faqatgina o‘quvchilarga 

tayyor bilimlarni berish emas, balki ularda hayotiy vaziyatlarda erkin qo‘llay olinadigan amaliy ko‘nikma va 
malakalarni - kompetensiyalarni shakllantirishdan iboratdir. Ayniqsa, boshlang‘ich sinf yoshidagi o‘quvchilarning 
shaxs sifatida shakllanishi, dunyoqarashining kengayishi va ijtimoiy muhitga moslashuvida nutqiy kompeten-
siya markaziy o‘rinni egallaydi.

O‘zbekiston Respublikasining “Ta’lim to‘g‘risida”gi Qonuni va Milliy o‘quv dasturi talablari asosida ona tili 
darslarini integratsiyalashgan holda o‘qitish, o‘quvchini faol muloqotga kirishuvchi, o‘z fikrini og‘zaki va yozma 
shaklda ravon bayon eta oladigan shaxs darajasiga ko‘tarishni taqozo etmoqda.

MAVZUGA OID ADABIYOTLAR SHARHI
Boshlang‘ich sinf o‘quvchilarining nutqiy kompetensiyasini rivojlantirish masalasi zamonaviy peda-

gogikaning dolzarb muammolaridan biri bo‘lsa-da, uning ildizlari uzoq tarixga - Sharq va G‘arb sivilizatsiyasi-
ning eng yorqin davrlariga borib taqaladi.

Sharq Uyg‘onish davri (X–XII asrlar - Birinchi Renessans) allomalari bola tarbiyasi, ayniqsa, uning nutqi 
ravon, go‘zal va mantiqiy bo‘lishiga juda katta e’tibor qaratganlar. Ular tilni shunchaki muloqot vositasi emas, 
balki inson ma’naviyati, aql-idroki va madaniyatining bosh mezoni deb bilishgan.

“Sharq Arastusi” nomi bilan mashhur bo‘lgan Forobiy nutq madaniyatini shaxs kamolotining asosi deb 
hisoblagan. Olim tilni fikrni bayon qiluvchi va uni bezovchi qurol deb bilgan. U bolaga so‘zlarni to‘g‘ri talaffuz 
qilishni o‘rgatish, lug‘at boyligini oshirish va she’riyatga qiziqtirish orqali nutqni go‘zallashtirish mumkinligini 
ta’kidlagan.

Ibn Sino “Tadbiri manzillar” (“Oilani boshqarish”) va “Tib qonunlari” asarlarida bolaning jismoniy va ruhiy 
rivojlanishi, jumladan, nutq o‘stirish masalalariga to‘xtalib o‘tgan. Ibn Sino bolaning nutqi ravon bo‘lishi uchun 
uni uyda yolg‘iz qoldirmay, tengdoshlari davrasiga qo‘shish kerakligini aytadi. Bolalar bir-biri bilan muloqot qilish 
jarayonida so‘zlarni tezroq o‘zlashtirishi va tortinchoqlikdan xalos bo‘lishini ta’kidlaydi.

Mahmud Qoshg‘ariy, “Devonu lug‘otit turk” asari muallifi sifatida, til va nutq madaniyatiga ulkan hissa 
qo‘shgan. Qoshg‘ariy bolaga yoshligidanoq ona tilini mukammal o‘rgatish, so‘zlarning ma’nosini aniq tushun
tirish zarurligini qayd etgan. Asarda keltirilgan maqollar va hikmatlar orqali bolaning so‘z boyligini oshirish, 
vaziyatga qarab to‘g‘ri so‘zlay olish qobiliyatini shakllantirish, noto‘g‘ri va qo‘pol so‘zlardan qochishga o‘rgatish 
targ‘ib qilinadi.

Yusuf Xos Hojib o‘zining mashhur “Qutadg‘u bilig” (“Saodatga eltuvchi bilim”) dostonida til va nutq odobiga 
butun boshli boblarni bag‘ishlagan. Muallif bolalar va yoshlarga murojaat qilib, tilni tiyish, faqat kerakli va ma’noli 
so‘zlarni so‘zlash nutqning eng oliy fazilati ekanligini ta’kidlaydi. Yusuf Xos Hojib bolani yoshligidan shosh-
masdan, mulohazali va muloyimlik bilan gapirishga o‘rgatish kerakligini uqtiradi. Baqirib gapirish yoki haddan 
tashqari ko‘p gapirish nutqning qiymatini tushirishini qayd etadi.

Muxtasar qilib aytganda, Birinchi Renessans olimlari bola nutqining ravonligini uning aqlan yetukligi va 
odobliligining belgisi deb bilishgan hamda bunga oilaviy tarbiyaning eng muhim poydevori sifatida qarashgan.

Sharq Uyg‘onish davrining Ikkinchi Renessansi (XIV-XVI asrlar) davrida ham nutq madaniyati va ona tili 
sofligi masalalari davlat siyosati hamda ilm-fan markaziga aylandi.

Alisher Navoiy so‘z qudrati va nutq madaniyatiga o‘zining “Mahbub ul-qulub” va “Hayrat ul-abror” asarlarida 
alohida o‘rin ajratgan. U bolalarga yoshligidan ona tilini (turkiy tilni) mukammal o‘rgatish, uning boy imkoniyat-
laridan unumli foydalanishni tavsiya etgan. Mutafakkir ona tilini yaxshi bilgan bolaning fikrlashi ham chuqur, 
nutqi ham ravon bo‘lishini ta’kidlagan.

Husayn Voiz Koshifiy o‘zining “Axloqi Muhsiniy” va “Futuvvatnomai sultoniy” asarlarida bolaning ijtimoiy 
hayotga tayyorlanishi, oiladagi va jamiyatdagi o‘rni hamda so‘zlashish san’atini batafsil yoritgan. Koshifiy bola-
ning nutqi mukammal bo‘lishi uchun quyidagi oltin qoidalarga amal qilishni tavsiya etadi:

1.	 Eshitishni bilish - yaxshi tinglovchi bo‘lmagan bola hech qachon yaxshi gapiruvchi bo‘la olmaydi.

2.	 Vaqtni to‘g‘ri tanlash - qachon va qayerda gapirishni bilish.

3.	 Me’yorni bilish - keragidan ortiq ham, kam ham gapirmaslik.

4.	 Faqat rost so‘zlash - ravon nutqning asosi uning samimiyligi va haqqoniyligidadir.

5.	 Suhbatdoshga hurmat - bola gapirganda kattalarning gapini bo‘lmasligi, o‘z fikrini dadil, lekin odob doirasida 
bayon qilishi lozim.

Zahiriddin Muhammad Bobur nafaqat shoh va sarkarda, balki tilshunos va adib sifatida ham bola tarbiyasi 
va nutqiga jiddiy e’tibor qaratgan. Buni uning farzandi Humoyun Mirzoga yozgan xatlarida ham ko‘rish mumkin. 
Bobur Humoyun Mirzoning xatlarini tahlil qilar ekan, unga shunday nasihat qiladi:

“Sening xatingni o‘qisa bo‘ladi, lekin tushunib bo‘lmaydi. Juda dabdabali va chigal so‘zlarni ishlatgansan. 
Bundan keyin oddiy, qisqa va tushunarli tilda yoz. Shunda o‘quvchiga ham, senga ham oson bo‘ladi”.

Olimlar ushbu o‘gitni bola nutqini rivojlantirishda ortiqcha dabdabadan qochish, fikrni lo‘nda va tushunarli 
ifodalash qoidasi sifatida baholaydilar.

Ikkinchi Renessans vakillari bolaning nutqini shunchaki tovushlar tizimi emas, balki uning ichki dunyosi, 
tafakkuri va dunyoqarashining ko‘zgusi deb hisoblashgan. Nutqni rivojlantirishning eng to‘g‘ri yo‘li esa yosh-
likdan ona tilini sevish, soddalik va so‘zlashish odobini o‘rganishdir.

G‘arb ilm-fani va pedagogikasida ham bolaning nutqini rivojlantirish, uni tizimli ravishda shakllantirish 
masalasi qadimgi antik davrdan boshlab, uyg‘onish va ma’rifatparvarlik davrlarigacha eng muhim mavzulardan 
biri bo‘lib kelgan.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

144

2026-yil, iyun, 6(5)-son

TADQIQOT METODOLOGIYASI
Yuqorida ko‘rinib turibdiki, Birinchi Renessans davrining buyuk mutafakkirlari bolaning nutqi mantiqiy 

fikrlash bilan uzviy bog‘liqligini, nutqiy muhit esa uning shaxsiy kamolotini belgilashini ta’kidlagan bo‘lsalar, 
Ikkinchi Renessans davrining ulkan siymolari til sofligi va uning amaliy imkoniyatlaridan oqilona foydalana 
olishni inson ma’naviyatining bosh mezoni deb bilganlar. Xuddi shuningdek, G‘arb pedagogikasida ham olimlar 
bolaning yoshligidan nutq apparatini rivojlantirish, so‘zlarni amaliy vaziyatlarda o‘rinli va to‘g‘ri qo‘llash metodi-
kasini ilgari surganlar.

Tarixiy-pedagogik tajriba shuni ko‘rsatadiki, qadimgi va o‘rta asrlar mutafakkirlari “nutq madaniyati”, 
“nutq odobi” va “so‘zlashish san’ati” deb atagan tushunchalar bugungi kunda ta’lim tizimidagi “kompetensiya” 
fenomenining dastlabki poydevori va tarixiy ko‘rinishi hisoblanadi. Chunki o‘sha davrlardayoq olimlar til qoida-
larini shunchaki yodlashni emas, balki ularni hayotiy ehtiyojga muvofiq ravishda o‘rinli qo‘llashni talab etganlar.

TAHLIL VA NATIJALAR
Ilmiy adabiyotlar tahlili shuni ko‘rsatadiki, “kompetensiya” (lotincha competo - erishyapman, munosibman, 

loyiqman) tushunchasi pedagogika fanida o‘tgan asrning ikkinchi yarmida, xususan, 1960-yillarning oxiri va 
1970-yillarning boshlaridan boshlab keng qo‘llanila boshlagan. Ushbu tushuncha pedagogik va lingvistik 
tadqiqotlarga N. Xomskiy hamda D. Xayms kabi olimlarning ishlari orqali kirib kelgan. Agar umumiy kompe-
tensiya shaxsning ma’lum bir sohadagi bilim, ko‘nikma va malakalarining amaliy uyg‘unligini ifodalasa, nutqiy 
kompetensiya til qoidalarini shunchaki bilish emas, balki muayyan nutqiy vaziyatda muloqot maqsadiga muvofiq 
ravishda tildan to‘g‘ri, o‘rinli va samarali foydalana olish qobiliyatidir.

Binobarin, “nutqiy kompetensiya” tushunchasining mohiyatini anglash uchun, avvalo, N. Xomskiy tomonidan 
fanga kiritilgan “til kompetensiyasi” va “nutq” tushunchalari o‘rtasidagi terminologik farqlanishga e’tibor qaratish 
lozim. N. Xomskiy kompetensiyani til tizimini (grammatika, fonetika va leksikani) ideal darajada bilish hamda 
ichki anglash qobiliyati sifatida talqin etgan bo‘lsa, AQSh sotsiolingvisti D. Xayms ushbu yondashuvni ma’lum 
darajada cheklangan deb hisoblagan. D. Xayms inson tildan faqat mavhum qoidalar majmui sifatida emas, 
balki real ijtimoiy-madaniy muhitda, muayyan muloqot kontekstida foydalanishini ilmiy jihatdan asoslab berdi 
va fanga “kommunikativ kompetensiya” terminini kiritdi.

Zamonaviy boshlang‘ich ta’lim metodikasida nutqiy kompetensiya kommunikativ kompetensiyaning funda-
mental asosi va o‘zak qismi sifatida e’tirof etiladi. Nutqiy kompetensiya - bu shaxsning lingvistik bilimlari (til 
kompetensiyasi) hamda ijtimoiy-psixologik ko‘nikmalarining nutqiy faoliyat turlari (tinglab tushunish, gapirish, 
o‘qish va yozish) jarayonida namoyon bo‘ladigan integrativ amaliy sintezidir. Ya’ni, o‘quvchi darslikdagi qoidani 
yoddan aytib berishi (masalan, ot yoki fe’l ta’rifini bilishi) hali unda nutqiy kompetensiya shakllanganini anglat-
maydi. Qachonki u ushbu so‘z turkumlaridan o‘z fikrini og‘zaki yoki yozma ravishda bayon etishda xatosiz, 
mantiqiy va suhbatdoshining yoshiga hamda mavqeiga mos tarzda foydalana olsa, nutqiy kompetensiyaning 
shakllanganlik darajasi namoyon bo‘ladi.

Ilmiy-metodik adabiyotlar tahlili shuni ko‘rsatadiki, boshlang‘ich sinf o‘quvchilarida nutqiy kompetensiyani 
rivojlantirish quyidagi strukturaviy komponentlarning o‘zaro aloqadorligini ta’minlashni taqozo etadi:
1.	 Lingvistik (til) component - o‘quvchining yoshiga mos lug‘at boyligi, so‘z shakllari va gap konstruksiyala-

rini grammatik jihatdan to‘g‘ri tuza olish ko‘nikmasi.
2.	 Sotsiolingvistik (vaziyatli) komponent - nutqiy vaziyatni (kim bilan, qayerda va qanday maqsadda 

gaplashilayotganini) anglash hamda shunga mos ravishda lisoniy vositalarni tanlay olish qobiliyati. 
Masalan, do‘sti bilan oddiy uslubda, o‘qituvchisi bilan esa rasmiy va odobiy ohangda muloqot qilish.

3.	 Pragmatik (funksional) komponent - nutq yordamida o‘z maqsadiga erisha olish (iltimos qilish, fikrini 
isbotlash, rad etish, ma’lumot so‘rash) hamda muloqotni mantiqan davom ettira olish qobiliyati.
Psixolingvistik nuqtayi nazardan, boshlang‘ich sinf yoshi (7-10 yosh) bolada nutqiy kompetensiyani rivo-

jlantirishning eng sezgir (sensitiv) davri hisoblanadi. Zero, ushbu davrda nutq faqat muloqot vositasi bo‘lib 
qolmay, balki bolaning ichki va tashqi dunyosini tartibga soluvchi hamda intellektual faoliyatini boshqaruvchi 
tizimga aylanadi. O‘quvchi bu bosqichda maktabgacha yosh davriga xos bo‘lgan “vaziyatli (situativ) nutq”dan 
tizimli, mantiqiy va kontekstual nutq shakliga o‘ta boshlaydi.

XULOSA VA TAKLIFLAR
Shunday qilib, boshlang‘ich sinf ona tili darslarida nutqiy kompetensiyani rivojlantirish - bu o‘quvchiga 

tilni passiv o‘rgatish emas, balki uni faol nutqiy faoliyat subyektiga aylantirish demakdir. Bu esa ta’lim jara
yonida an’anaviy yodlash metodlaridan voz kechib, o‘quvchini real nutqiy vaziyatlarga olib kiruvchi interaktiv va 
kompetensiyaviy yondashuvlarni amaliyotga joriy etishni ilmiy jihatdan asoslaydi.

Xulosa qilib aytganda, boshlang‘ich sinf o‘quvchilarining nutqiy kompetensiyasini rivojlantirish shunchaki 
grammatik qoidalar va lisoniy qoliplarni o‘zlashtirishdan iborat bo‘lgan chiziqli jarayon emas. U o‘zida tarixiy-
pedagogik tajriba, lingvistik qonuniyatlar hamda bola shaxsining aqliy va ijtimoiy taraqqiyotini mujassam etgan 
murakkab integrativ tizimdir.

Nutqiy kompetensiyani shakllantirish muammosi qadimgi va o‘rta asrlar falsafiy-pedagogik qarashlaridan 
boshlab bugungi zamonaviy ta’lim paradigmasigacha o‘z dolzarbligini yo‘qotmagan. Boshlang‘ich sinf ona tili 
va o‘qish savodxonligi darslarida o‘quvchini tayyor axborotni passiv qabul qiluvchi subyektdan real muloqot 
vaziyatlarida tildan to‘g‘ri, o‘rinli va samarali foydalana oladigan faol lisoniy shaxsga aylantirish zamonaviy 
ta’lim oldida turgan eng muhim ilmiy-metodik vazifalardan biridir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

